
ശ്രീമഹാദേവനിവാസമാംകാശിയെ

മാമുനിമാരവർകണ്ടാരതിമുദാ.

ഉല്പലപങ്കജജാലങ്ങളിൽതട-

ഞ്ഞല്പമല്ലാതലോകശ്രമവുംതീർത്തു.

സുപ്രസന്നേനവീയുംപവനന്നിൽ

സുപ്രകാശംപൂണ്ടകാശിയെക്കണ്ടിതു.

പൂൎണ്ണങ്ങളായ്ത്തത്രനില്ക്കുംകദളികാ

കാണ്ഡങ്ങളിലിളകിക്കൊണ്ടുനിൽക്കുന്ന.

പൎണ്ണങ്ങളാലതിശോഭിതയായമു-

ക്കണ്ണനിവാസമാംകാശിയെക്കണ്ടിതു.

ഭാഗീരഥീതിരമാലകളാലതി-

രാഗമോടാശ്ലിഷ്ടയെന്നകണക്കിനെ.

ലോകനേത്രോത്സവയാകിയകാശിയെ-

യെകാന്തമോദേനകണ്ടുമുനീന്ദ്രന്മാർ.

ദണ്ഡനമസ്കാരവുംചെയ്തെഴുനീററു

ദണ്ഡധരാരാതിവാസമാംകാശിയെ.

പ്രാപിച്ചുവിശ്വേശ്വരനെയുംവന്ദിച്ചു

താപസേന്ദ്രന്മാരുമന്തൎഗൃഹത്തിന്റെ.

നേരേകിഴക്കുഭാഗേപവിത്രസ്ഥലെ

സാരസഭൂസുതനുംവാമദേവനും.

ഗൌരീശനാംവിശ്വനാഥനെച്ചിന്തിച്ചു

ഘോരമായുള്ളതപസ്സുതുടങ്ങിനാർ.

മുപ്പതിനായിരംവത്സരമിങ്ങിനെ

തപ്പാതെതന്നേതപംചെയ്തനന്തരം.

സൎപ്പാഭരണൻസമസ്തലോകേശ്വരൻ

മുപ്പുരവൈരിമുകുന്ദാൎച്ചിതൻശിവൻ.

ദൎപ്പകാരാതിവിശ്വേശ്വരനക്കാലം

തൽപുരോഭാഗേപരംവിളങ്ങീടിനാൻ.

പ്രത്യക്ഷമായ്ക്കണ്ടനേരംമഹേശനെ

നത്വാബഹുവിധംസ്തുത്വാമുനീന്ദ്രന്മാർ

ഭക്ത്യാതൊഴുതുനിന്നാരവരിൽക്കനി-

ഞ്ഞിത്തരംവിശ്വനാഥൻതാനരുൾചെയ്തു.

ഉത്തമതാപസന്മാരേഭവാന്മാൎക്കു

ചിത്തഹിതമാംവരമെന്തുവേണ്ടതും.

